Jåvlevadtese saemien kultuvrejieliedasse
 
Daan jaepien Arkivverket jïh Saemien våarhkoe jåvlevadtesem saemien kultuvreinstitusjovnide vedtieh: Namhtah digitaliseradamme dej våarhkojste.
 
– Saemien våarhkoe 25 jaepieh illie 2020, jïh Arkivverket jïh Saemien våarhkoe sijhtieh dam mïerhkesjidh jïh namhtah digitaliseradimmiem våarhkojste faalehtidh mah leah saemien museuminie jïh kultuvreinstitusjovnine, rïjhkearkivaare Inga Bolstad jeahta.
 

Saemien våarhkoe Guovdageaidnusne lea bielie Arkivverkeste jïh 25 jaepieh nasjonaale dïedtem åtneme saemien dokumentasjovnem gorredidh jïh våarhkoeh vaarjelidh politihkeri minngesne, dotkijh, saemien institusjovnh, siebrieh, båatsoesïjth jïh gïehtelimmieh goh Beaivvaš, Gáldu jïh Saemiedigkie.
 
Ij leah dan gellie tjaaleldh gïejh saemien kultuvren minngesne, jïh dan gaavhtan sagke vihkielåbpoe dejtie gïejide mah gååvnesieh, hijvenlaakan gorredidh.
«Daate joekoen vihkeles barkoe», kultuvreministere Abid Raja jeahta, heelsegisnie heevehtimmien sjïekenisnie. Dovne dïhte jïh rïjhkearkivaare tuhtjieh joekoen vihkeles Saemien våarhkoem buerebe åehpies darjodh.  
– Joekoen vihkele jearsoe jïh guhkies vaarjelimmine jïh saemien kultuvreaerpiem gaavnoes darjodh almetjidie, jïh digitaliseradimmie våarhkojde gorrede båetijen aajkan, Bolstad jeahta. – Mijjieh sijhtebe abpe saemien seabradahkem vuesiehtidh, åerjielistie noerhtese, dovne sislaantem jïh mearoegaedtiem.
 
Gosse våarhkoeh digitaale dorjesuvvieh jïh Digitalarkivese bïejesuvvieh, dellie dah leah vaarjeldihkie båetijen aajkan. Dellie aaj gaajhkesh maehtieh dejtie gaavnedh, bielelen daarpesjidh våarhkosne mïnnedh materijellem vuejnedh.
  
– Privaate almetjh jïh voenges siebrieh sijhtieh daamtaj sijjen våarhkoeh akten institusjovnese lïhkebisnie deelledh, jïh dïhte eevre iemie. Daamtaj daesnie stööremes ïedtje sisvegasse. Men dellie eah gaajhkh jeatjebh seamma nuepiem utnieh sisvegem vuejnedh, Bolstad jeahta.  Gosse mijjieh våarhkojde digitaliseradibie dellie orre utnijedåehkieh maehtieh dejtie aelhkebelaakan nuhtjedh , Bolstad jeahta. – Jïh båeries paehperh eah dan jïjnjem åtnoste napkoeh. 
  
2021 Saemien våarhkoe edtja vuekiem «skanneme»barkose darjodh. Soejkesjen mietie fïereguhte gïehtelimmie edtja materijellem Saemien våarhkose seedtedh , mij sisvegem digitaliserede jïh bæjhkohte Digitalarkivesne. Hævvi ij edtjh naemhtie darjodh sensitijve materijelline, ij edtjh dam bæjhkoehtidh. Mænngan våarhkojde digitaale dorjesovveme dellie doh originaale paehperh bååstede don voestes institusjovnese seedtesuvvieh, gusnie edtjieh jåerhkedh årrodh.
 
[bookmark: _GoBack]– Sijhtebe båetijen jaepien nuhtjedh vielie daajroem stoeredahken jïh veahkan bïjre reebledh, jïh guktie maehtebe barkoem soejkesjen mietie jïh eensilaakan öörnedh dej båetiji jaepiej. Daate lea ihkuve faalenasse, jïh tjoerebe hijven raerieh saemien kultuvreinstitusjovnigujmie gaavnedh, Saemien våarhkoen annjebodts åvtehke Stian Norli jeahta.
 
Faalenasse lea bielie Arkivverketsen sjïere barkosne Saemien våarhkojne, mij aaj stuerebe barkoedåehkiem åådtje. 
